
നക്ഷത്രചിഹ്നമിട്ട ചോദ്യം നം. 396 04-07-2024 - ൽ മറുപടിയ്ക്

സാഹസിക വിനോദസഞ്ചാരം പ്രൊത്സാഹിപ്പിക്കാൻ നടപടി

ചോദ്യം ഉത്തരം

ശ്രീ. എൻ. ഷംസുദ്ദീൻ,
ശ്രീ. പി. കെ. ബഷീർ,

ശ്രീ. കെ. പി. എ. മജീദ്,
ഡോ. എം. കെ. മുനീർ

ശ്രീ. പി.എ.മുഹമ്മദ് റിയാസ്

(പൊതുമരാമത്ത്-വിനോദസഞ്ചാര വകുപ്പ് മന്ത്രി)

(എ) സാഹസിക വിനോദസഞ്ചാരം ​
പ്രോത്സാഹിപ്പിക്കുന്നതിന് ഉദ്ദേശിക്കുന്നുണ്ടോ;
വ്യക്തമാക്കുമോ;

(എ) സംസ്ഥാനത്ത് സാഹസിക വിനോദ പരിപാടികള്‍

പ്രോത്സാഹിപ്പിക്കുന്നതിനായി വിവിധ പദ്ധതികൾ

വിനോദസഞ്ചാര വകുപ്പ് കേരള അഡ്വഞ്ചര്‍ ടൂറിസം

പ്രമോഷന്‍ സൊസൈറ്റി മുഖേന നടപ്പിലാക്കി

വരുന്നു. 

സംസ്ഥാനത്ത് പൊതു-സ്വകാര്യ പങ്കാളിത്തത്തോടെ

വിവിധ സാഹസിക ടൂറിസം പദ്ധതികള്‍ ആരംഭിച്ചു.
ഇടുക്കി ജില്ലയിലെ വാഗമണ്‍ അഡ്വഞ്ചര്‍ പാര്‍ക്കില്‍

ഗ്ലാസ് ബ്രിഡ്ജിന് തുടക്കമിട്ടു. ആര്‍ച്ചറി, റൈഫിള്‍

ഷൂട്ടിംഗ്, ഹൈറോപ്പ് ആക്ടിവിറ്റീസ്, എ.ടി.വി.
തുടങ്ങിയ ആക്ടിവിറ്റികള്‍ നടന്നു വരുന്നു.
പാരാഗ്ലൈഡിംഗ്, കയാക്കിംഗ് തുടങ്ങിയ

ആക്ടിവിറ്റികളും ഇടുക്കി ഡി.റ്റി.പി.സി-യുമായി

സഹകരിച്ച് നടന്നു വരുന്നു.

കോഴിക്കോട് പുലിക്കയത്ത് വൈറ്റ് വാട്ടര്‍ കയാക്കിംഗ്

പരിശീലനത്തിന് വേണ്ടി അന്താരാഷ്ട്ര കയാക്കിംഗ്

സെന്ററിന്റെ പ്രവര്‍ത്തനം ആരംഭിച്ചു. തിരുവനന്തപുരം

ജില്ലയിലെ ആക്കുളം ടൂറിസം വില്ലേജില്‍ അഡ്വഞ്ചര്‍

പാര്‍ക്ക് ആരംഭിച്ചു. ബേപ്പൂര്‍ ഗോദീശ്വരത്ത്

സാഹസിക വിനോദ സഞ്ചാരത്തിന്റേയും

ഉത്തരവാദിത്ത ടൂറിസം മിഷന്റേയും നേതൃത്വത്തില്‍

സര്‍ഫിംഗ് അക്കാദമി സ്ഥാപിച്ചു. കേരളത്തിലെ

ട്രക്കിംഗ്, ഹൈക്കിംഗ് റൂട്ടുകള്‍ കണ്ടെത്തി മാപ്പ്

ചെയ്യാനുള്ള പദ്ധതി ആരംഭിച്ചു. മൂന്നാര്‍ ലക്ഷ്മി

എസ്റ്റേറ്റിലേയും ഇടുക്കി ജില്ലയിലെ ആനമുടി

ഹൈക്കുകളിലേയും രണ്ട് ഭൂപടങ്ങള്‍ KATPS
തയ്യാറാക്കി. സംസ്ഥാനത്തെ 7 ജില്ലകളില്‍ ഫ്ലോ‍ട്ടിംഗ്

ബ്രിഡ്ജ് പദ്ധതി നടപ്പിലാക്കി. സംസ്ഥാനത്ത് വിവിധ

ഡി.റ്റി.പി.സി-കളും ടൂറിസം വകുപ്പിന്റെ സ്ഥാപനങ്ങളും

നേതൃത്വം നല്‍കി സാഹസിക ടൂറിസം

പ്രവര്‍ത്തനങ്ങള്‍ നടത്തുന്നു. അതോടൊപ്പം

കേരളത്തില്‍ അഡ്വഞ്ചര്‍ ടൂറിസം രജിസ്റ്റര്‍ ചെയ്ത 60
യൂണിറ്റുകളും സ്വകാര്യ ഏജന്‍സികള്‍ നടത്തുന്ന

200ല്‍പരം യൂണിറ്റുകളും പ്രവര്‍ത്തിക്കുന്നു. 

സാഹസിക വിനോദം പ്രോത്സാഹിപ്പിക്കുന്നതിനും

കേരളം സാഹസിക വിനോദങ്ങൾക്കും

അനുയോജ്യമായ സ്ഥലമാണെന്ന് ലോകത്തെ

അറിയിക്കുന്നതിനും, അതുവഴി കൂടുതല്‍

വിദേശസഞ്ചാരികളെയും, ഇതര സംസ്ഥാന

സഞ്ചാരികളെയും കേരളത്തിലേക്ക്

ആകര്‍ഷിക്കുന്നതിനുമായി വകുപ്പ് ചുവടെ ചേര്‍ക്കുന്ന

അന്തർദേശീയ നിലവാരത്തിലുള്ള സാഹസിക

ഫെസ്റ്റിവലുകൾ കേരളത്തിലെ വിവിധ ഇടങ്ങളിലായി

സംഘടിപ്പിച്ചുവരുന്നു.

1. മലബാർ റിവർ ഫെസ്റ്റിവൽ (അന്തർദേശീയ

വൈറ്റ് വാട്ടർ കയാക്കിങ് ചാമ്പ്യൻഷിപ്പ്) തുഷാരഗിരി,
കോഴിക്കോട്.

2. അന്തർദേശീയ പാരാഗ്ലൈഡിങ് ഫെസ്റ്റിവൽ,
വാഗമൺ, ഇടുക്കി 

3. അന്തർദേശീയ സർഫിങ് ഫെസ്റ്റിവൽ,
വർക്കല,തിരുവനന്തപുരം 

4. MTB Kerala (അന്താരാഷ്ട്ര മൗണ്ടൻ ബൈക്ക്

ചാമ്പ്യഷിപ്), വയനാട് 

5. ബേപ്പൂർ ഇന്റർനാഷണൽ വാട്ടർ ഫെസ്റ്റ്,
കോഴിക്കോട്.

ഇതിനു പുറമേ തിരുവനന്തപുരം ജില്ലയിലെ

ശാസ്താംപാറയിൽ സാഹസിക ടൂറിസം പരിശീലന

കേന്ദ്രം ആരംഭിക്കുന്നത് പരിശോധനയിലാണ്. 

(ബി) സംസ്ഥാനത്തെ ഏതെല്ലാം സാഹസിക

വിനോദസഞ്ചാര കേന്ദ്രങ്ങളെയാണ് ദേശീയ,
അന്തർദേശീയ നിലവാരമുളളതാക്കുവാന്‍

തിരഞ്ഞെടുത്തിരിക്കുന്നതെന്ന് അറിയിക്കുമോ;

(ബി) തിരുവനന്തപുരം ജില്ലയിലെ വർക്കലയെ ഒരു

അന്തർദേശീയ സർഫിങ് ഡെസ്റ്റിനേഷൻ ആക്കി

മാറ്റുന്നതിന്റെ ആദ്യപടിയായി 2024 മാർച്ച് 29 മുതൽ

30 വരെ വർക്കലയിൽ അന്താരാഷ്ട്ര സർഫിങ്

ഫെസ്റ്റിവൽ സംഘടിപ്പിച്ചു. വിദേശികളടക്കം നിരവധി

സഞ്ചാരികള്‍ ഈ ഫെസ്റ്റിവൽ കാണുവാൻ

എത്തിച്ചേർന്നു. വർക്കലയിലെ സർഫിംഗിന്റെ

പ്രാധാന്യം ഉൾക്കൊണ്ട് ബീച്ചുകളെ അന്തർദേശീയ

നിലവാരത്തിലേക്ക് ഉയർത്തുന്നതിനുള്ള നടപടികൾ

സ്വീകരിച്ചുവരുന്നു. സർഫിങ് ഫെഡറേഷൻ ഓഫ്

ഇന്ത്യ (SFI) യുടെ സാങ്കേതിക സഹായത്തോടെ

കുട്ടികൾക്ക് സർഫിങ് പരിശീലനം നൽകുന്നതിനുള്ള

പദ്ധതികളും ആവിഷ്ക്കരിച്ച് വരുന്നു.

ഏഷ്യയിലെ ഏറ്റവും വലിയ വൈറ്റ് വാട്ടർ കയാക്കിങ്

മത്സരമായ മലബാർ റിവർ ഫെസ്റ്റിവൽ നടക്കുന്നത്

കോഴിക്കോട് ജില്ലയിലെ പുലിക്കയത്താണ്.
പുലിക്കയത്ത് വൈറ്റ് വാട്ടർ കയാക്കിങ്

പരിശീലനത്തിനായി അന്താരാഷ്ട്ര കയാക്കിങ്

സെന്ററിന്റെ നിർമ്മാണം പൂർത്തിയാക്കി അതിന്റെ

പ്രവർത്തനം ആരംഭിച്ചു. ഈ വർഷം ജൂലൈ 7 മുതൽ

വൈറ്റ് വാട്ടർ കയാക്കിങ്, വൈറ്റ് വാട്ടർ റാഫ്റ്റിങ്

തുടങ്ങിയ സാഹസിക ഇനങ്ങളുടെ പരിശീലനവും

ഇവിടെ ആരംഭിക്കും. കോഴിക്കോട് ജില്ലയിലെ

ഇരുവഞ്ഞിപ്പുഴയും, ചാലിപ്പുഴയും അന്തർദേശീയ

വൈറ്റ് വാട്ടർ കയാക്കിങ് മത്സരത്തിനും

പരിശീലനത്തിനുമുള്ള വേദികളായി മാറും. 

ബേപ്പൂര്‍ ഗോദീശ്വരം ബീച്ചില്‍ സര്‍ഫിംഗ് അക്കാദമി

ആരംഭിച്ച് പ്രവര്‍ത്തനം നടത്തി വരുന്നുണ്ട്. ബീച്ച്

ടൂറിസത്തിനോടൊപ്പം ബീച്ച് സാഹസിക ടൂറിസം

പദ്ധതികളും നടപ്പിലാക്കി വരുന്നു. 

ഇടുക്കി ജില്ലയിലെ വാഗമണിനെ കേരളത്തിലെ

സാഹസിക ടൂറിസം ഹബ്ബാക്കി മാറ്റുവാനുള്ള

നടപടികൾ നടന്നുവരുന്നു. നിലവിൽ ലോകത്തിലെ

മികച്ച ടോപ്പ് ലാൻഡിംഗ് പരാഗ്ലൈഡിംഗ്

ഡെസ്റ്റിനേഷനാണ് വാഗമൺ. അതുപോലെ

വാഗമൺ അഡ്വഞ്ചർ പാർക്കിൽ വിവിധങ്ങളായ

സാഹസിക ആക്റ്റിവിറ്റികൾ നടന്നുവരുന്നു. 

(സി) പ്രസ്തുത കേന്ദ്രങ്ങളില്‍ സുരക്ഷ ഉറപ്പാക്കുന്നതിന്

എന്തെല്ലാം നടപടികളാണ് സ്വീകരിക്കാൻ

ഉദ്ദേശിക്കുന്നത്; വിശദമാക്കുമോ?

(സി) സാഹസിക ടൂറിസം

പരിപോഷിപ്പിക്കുന്നതിനോടൊപ്പം തന്നെ വകുപ്പ് പ്രഥമ

പരിഗണന നല്‍കുന്നത് ആ മേഖലയില്‍ മെച്ചപ്പെട്ട

സൗകര്യവും, ഗുണനിലവാരവുമുള്ള ഉപകരണങ്ങളും

ലഭ്യമാക്കി സുരക്ഷിതത്വം ഉറപ്പ് വരുത്തുക

എന്നതിനാണ്. 

കേരളത്തിലെ സാഹസിക ടൂറിസം മേഖലയിലെ

സുരക്ഷിതത്വം ഉറപ്പ് വരുത്തുന്നതിനായി “Adventure
Tourism Safety and Security Guidelines”
അംഗീകരിച്ചിട്ടുണ്ട്. കേരളത്തില്‍ കൂടുതല്‍

പ്രചാരത്തിലുള്ള 30 സാഹസിക ടൂറിസം

ആക്ടിവിറ്റികളെ ഉള്‍ക്കൊള്ളിച്ചാണ് മേല്‍

റെഗുലേഷന്‍സ് പുറത്തിറക്കിയിട്ടുള്ളത്. ഇതിന്

പുറമെയുള്ള മറ്റ് സാഹസിക ടൂറിസം

ആക്ടിവിറ്റികള്‍ക്കായി പൊതുവായ സുരക്ഷാ

മാര്‍ഗ്ഗനിര്‍ദേശങ്ങളും റെഗുലേഷനില്‍

ഉള്‍ക്കൊള്ളിച്ചിട്ടുണ്ട്. 

കൂടാതെ 26/07/2021 തീയതിയിലെ

സ.ഉ(കൈ)നം.13/2021/ടൂറിസം നമ്പര്‍ ഉത്തരവ്

പ്രകാരം കേരള അഡ്വഞ്ചർ & ആക്ടിവിറ്റി ബേസ്‌ഡ്

ടൂറിസം സേഫ്റ്റി & സെക്യൂരിറ്റിയുമായി ബന്ധപ്പെട്ട്

ക്യാമ്പിംഗിന് പ്രത്യേക സുരക്ഷാ മാനദണ്ഡങ്ങളും

അംഗീകരിച്ച് ഉത്തരവായിട്ടുണ്ട്. 

പ്രസ്തുത സര്‍ക്കാര്‍ ഉത്തരവുകളിലെ നിര്‍ദ്ദേശ പ്രകാരം

സാഹസിക വിനോദ പരിപാടികള്‍ ചിട്ടയായും,
അപകട രഹിതമായും നടപ്പിലാക്കുന്നതിനുള്ള

നിര്‍ദ്ദേശങ്ങള്‍ എല്ലാ ജില്ലാ കളക്ടര്‍മാര്‍ക്കും,
ബന്ധപ്പെട്ട ഏജന്‍സികള്‍ക്കും നല്‍കിയിട്ടുണ്ട്. 

ഗ്ലാസ് ബ്ര‍ിഡ്ജ്, ഫ്ലോട്ടിംഗ് ബ്രിഡ്ജ് എന്നിവയുടെ

സാങ്കേതിക പരിശോധന എൻ.ഐ.ടി മുഖാന്തരം

നടപ്പിലാക്കണം എന്ന് നിര്‍ദ്ദേശം നല്‍കിയിരുന്നു. 

കാലാകാലങ്ങളില്‍ ഉണ്ടാകുന്ന കാലാവസ്ഥ

മുന്നറിയിപ്പുകള്‍ പരിശോധിച്ച് വിനോദ

സഞ്ചാരികളുടെ സുരക്ഷയെ മുന്‍നിര്‍ത്തിക്കൊണ്ട്

സാഹസിക ടൂറിസം പ്രവര്‍ത്തനങ്ങള്‍

താല്‍ക്കാലികമായി നിര്‍ത്തിവയ്ക്കുന്നതിനും നിര്‍ദ്ദേശം

നല്‍കി വരുന്നു.

അടിയന്തിര സാഹചര്യങ്ങളിൽ കോസ്റ്റൽ പോലീസ്,
ഫയർ, ആരോഗ്യം വകുപ്പുകളുടെ സേവനം

ലഭ്യമാക്കുന്നതിനുള്ള നടപടികൾ കേരള അഡ്വഞ്ചര്‍

ടൂറിസം പ്രമോഷന്‍ സൊസൈറ്റി ചീഫ് എക്സിക്യൂട്ടീവ്

ഓഫീസര്‍ സ്വീകരിച്ചിട്ടുണ്ട്. 

സെക്ഷൻ ഓഫീസർ

